
მუხლი 1. ზოგადი დებულებანი 

1. შპს „თეგეტა აკადემიის“ (შემდგომში აკადემია) ბიბლიოთეკა არის სასწავლო ბიბლიოთეკა, 

რომელიც განკუთვნილია პროფესიულ სტუდენტთა/მსმენელთა და აკადემიის პერსონალისთვის. 

იგი აქტიურად უწყობს ხელს კვალიფიციური კადრების მომზადებას, სასწავლო პროცესის მაღალ 

დონეზე წარმართვას, საბიბლიოთეკო და საინფორმაციო მუშაობის ორგანიზებას. 

2. ბიბლიოთეკა აკადემიის პროფესიული სტუდენტების/მსმენელებისთვის, პროფესიული 

განათლების მასწავლებელთათვის და ადმინისტრაციული პერსონალისათვის ხელმისაწვდომია 

კვირაში 5 დღის განმავლობაში  - სულ 40 საათი, 09:30-დან 18:30 საათამდე,  აკადემიის 

ქ.თბილისის მისამართზე - დ. აღმაშენებლის ხეივანი N129; 

3. ბიბლიოთეკა საქმიანობას ახორციელებს ,,პროფესიული განათლების შესახებ" საქართველოს 

კანონის, საქართველოს სხვა საკანონმდებლო და კანონქვემდებარე ნორმატიული აქტებით, 

თეგეტა აკადემიის  დებულებით, წესდების, აკადემიის დირექტორის სხვა შდა მარეგულირებელი 

აქტებისა და ამ დებულებით. 

4. აკადემიის ყველა პროფესიულ სტუდენტს/მსმენელს, პროფესიული განათლების მასწავლებელსა 

და აკადემიის პერსონალს თანაბრად აქვს უფლება ისარგებლოს ბიბლიოთეკის წიგნადი ფონდით, 

ელექტრონული ბაზებით, ციფრული კოლექციებით, მატერიალურ-ტექნიკური რესურსითა და 

საინფორმაციო საშუალებებით. 

მუხლი 2. ბიბლიოთეკის მიზნები და ფუნქციები 

1. ბიბლიოთეკის მიზნებია: 

ა) პროფესიული სტუდენტების/მსმენელების და პერსონალის საინფორმაციო მოთხოვნების 

შესწავლა-ანალიზი, ამ მოთხოვნების უზრუნველყოფისათვის შესაბამისი მოქმედებების 

დაგეგმვა და განხორციელება; 

ბ) აკადემიის ზოგადი და სპეციალიზებული საინფორმაციო რესურსებისა და მომსახურების 

განვითარება–განახლების პროგრამების/პროექტების შემუშავება და განხორციელება; 

2. ბიბლიოთეკის ფუნქციებია: 

ა) აკადემიის სასწავლო და საგანმანათლებლო პროცესის უზრუნველყოფა საბიბლიოთეკო 

რესურსებით; 

ბ) სასწავლო გეგმებისა და სტუდენტთა/მსმენელთა რაოდენობის შესაბამისი წიგნადი და არა 

წიგნადი ფონდის, ინფორმაციის, ვიდეო ან/და ციფრული მატარებლის სახით ფორმირება და 

ორგანიზება; 

გ) პროფესიულ სტუდენტთა/მსმენელთა და პროფესიული განათლების მასწავლებელთა 

საბიბლიოთეკო მომსახურება. მათი უზრუნველყოფა საჭირო ლიტერატურით როგორც 

ადგილზე, ასევე სახლში გაცემით; 

დ) საბიბლიოთეკო პრინციპით მოწესრიგებული კატალოგის (ქაღალდის ან ელექტრონულ 

მატარებელზე), ინვენტარის წიგნის სარეგისტრაციო ჟურნალის და მკითხველთა ბარათების 

გამოყენების ორგანიზება; 

ე) წიგნადი ფონდის პერიოდული შემოწმება და მისი მუდმივი განახლება; 

ვ) საბიბლიოთეკო დოკუმენტაციის შენახვისათვის საჭირო პირობების შექმნა; 

ზ) ბიბლიოთეკის აქტიურად ჩართვა აკადემიაში ჩასატარებელ ღონისძიებებსა თუ 

პრეზენტაციებში; 



თ) სასწავლო გეგმებისა და პროფესიულ სტუდენტთა/მსმენელთა რაოდენობის შესაბამისად, 

სასწავლო პროცესისა მართვის სამსახურის უფროსთან შეთანხმებით და მოდულების  მიხედვით  

აკადემიის სასწავლო სახელმძღვანელოებითა და სხვა დამატებითი რესურსებით  

უზრუნველყოფა; 

ი) ბიბლიოთეკით სარგებლობის წესის დარღვევის შემთხვევაში შუამდგომლობა აკადემიის 

მმართველობითი უფლებამოსილების განმახორციელებელ პირებთან შესაბამისი ზომების 

მიღების თაობაზე; 

კ) მკითხველის საბიბლიოთეკო ასლგადამღებით, პრინტერით და სკანერით მომსახურება; 

ლ) საქართველოს კანომდებლობის შესაბამისად მისი კომპეტენციის ფარგლებში სხვა 

მოქმედებების განხორციელება. 

 

მუხლის 3. ბიბლიოთეკის მართვა 

1. ბიბლიოთეკას მართვას აკადემიაში დასაქმებული ბიბლიოთეკარი, რომელიც პასუხისმგებელია  

ბიბლიოთეკის საქმიანობის კანონიერად და სწორად წარმართვაზე; 

2. ბიბლიოთეკარი: 

ა) ახდენს აკადემიის პროფესიულ სტუდენტთა/მსმენელთა და პერსონალის მომსახურებას 

შესაბამისი სახელმძღვანელოს ან ლიტერატურის მოძებნასა და გაცემაში; 

ბ) უზრუნველყოფს საბიბლიოთეკო პრინციპით მოწესრიგებული კატალოგის (ქაღალდის ან 

ელექტრონულ მატარებელზე) წარმოებას; 

გ) აწარმოებს წიგნადი და არაწიგნადი ფონდის სარეგისტრაციო ჟურნალს და მკითხველთა 

ბარათებს; 

დ) აწარმოებს პროფესიულ სტუდენტებზე/მსმენელებზე და პერსონალზე გაცემული 

წიგნის/წიგნების რეესტრს; 

ე) ამოწმებს წიგნის/სასწავლო მასალის მდგომარეობას მისი ბიბლიოთეკაში დაბრუნებისას. 

დაზიანების აღმოჩენისას ბიბლიოთეკარი ვალდებულია აცნობოს ამის შესახებ სასწავლო 

პროცესის მართვის სამსახურის უფროსს; 

ვ) გატანილი წიგნის/სასწავლო მასალის დაბრუნების ვადის დარღვევისთანავე უზრუნველყოფს 

დამრღვევის შეტყობინებას აღნიშნული წიგნის ან სასწავლო მასალის დროულად დაბრუნების 

შესახებ. 

ზ) ახორციელებს წიგნებისა და სხვა ბიბლიოთეკაში არსებული ინტელექტუალური რესურსის 

საბიბლიოთეკო სტანდარტების შესაბამისად აღრიცხვას, რეგისტრაციას, შენახვასა და დაცვას; 

მუხლი 4. ბიბლიოთეკით სარგებლობის წესები 

1. პროფესიულ სტუდენტს/მსმენელს ან პერსონალს უფლება აქვთ პირადობის დამადასტურებელი 

დოკუმენტისა და მკითხველის ბარათის წარდგენის შემთხვევაში, მიიღონ საბიბლიოთეკო 

მომსახურება. 

2. პროფესიული სტუდენტი/მსმენელი ან პერსონალი ვალდებულნი არიან გაუფრთხილდენენ 

ბიბლიოთეკის ქონებას, ბიბლიოთეკაში შესვლისას დაიცვან სიჩუმე, წესრიგი საზოგადოებრივი 

ქცევისა და ჰიგიენის ნორმები; 

3. პროფესიულ სტუდენტებს/მსმენელებს და პერსონალს ეკრძალებათ წიგნის/სასწავლო მასალის 

დაზიანება მათ შორის მასში მინაწერის გაკეთება, ჩაკეცვა, ფურცლის ამოგლეჯა ან სხვა სახის 

ზიანის მიყენება. 



4. პროფესიულ სტუდენტზე/მსმენელზე ან პერსონალზე წიგნის/წიგნების/სასწავლო მასალის 

სახლში გაცემა დასაშვებია  არაუმეტეს 2 კვირით; პროფესიული სტუდენტი/მსმენელი ან 

პერსონალი ვალდებულია დააბრუნოს წიგნი ბიბლიოთეკაში ვადის გადაუცილებლად. 

5. წიგნი, სასწავლო მასალა, რომელიც ბიბლიოთეკას აქვს მხოლოდ თითო ეგზემპლარი 

ბიბლიოთეკიდან არ გაიცემა. ასეთი წიგნით და სასწავლო მასალით მკითხველს შესაძლებლობა 

აქვს ისარგებლოს მხოლოდ სამკითხველო დარბაზში, ან გადაუღოს ასლები მისთვის საჭირო 

გვერდებს, საავტორო უფლებების დაცვის ინსტრუქციებისა და შენახვის მოთხოვნების 

შესაბამისად. 

6. პროფესიული  სტუდენტი/მსმენელი ან პერსონალი სახლში გატანილი წიგნის/სასწავლო მასალის 

ვადის გადაცილებით დაბრუნების შემთხვევაში კარგავს წიგნის ბიბლიოთეკიდან გატანის 

უფლებას. 

7. ბიბლიოთეკიდან გატანილი წიგნის/სასწავლო მასალის დაკარგვის ან მისი დაზიანების 

შემთხვევაში პროფესიული სტუდენტი/მსმენელი ან პერსონალი ვალდებულია აანაზღაუროს 

მისი ღირებულება ან აანაზღაუროს დანაკარგი იმავე წიგნით/სასწავლო მასალით. 

მუხლი 5. დასკვნითი დებულებები  

1. წინამდებარე დებულება ამოქმედდეს დამტკიცების დღიდან. 

2. „შპს „თეგეტა აკადემიის“ ბიბლიოთეკის დებულების“ გაუქმება და მასში ცვილებებისა და 

დამატებების შეტანა ხორციელდება აკადემიის დირექტორის ბრძანებით.   

